UNURI ĠĦOTJIET 2008
XIRKA ĠIEĦ IR-REPUBBLIKA

MEMBRU ONORARJU
IGOR JUDGE S.Ġ.

Imwieled f’Malta minn omm Maltija u missier Ingliż, Igor Judge irċieva l-ewwel edukazzjoni tiegћu f’Malta fil-Kunvent tas-Sacred Heart u fil-Kulleġġ St Edward’s fil-Kottonera.  Fl-1954 kompla l-edukazzjoni tiegћu fl-Oratory School f’Woodcote, fir-Renju Unit.  Fl-1962 ingћata l-grad BA Hons u aktar tard MA fl-Istorja u l-Liġi minn Magdalene College, Cambridge.  
Huwa beda jeżerċita bћala avukat fil-Middle Temple fl-1963 u nћatar Queen’s Counsel fl-1979.  Ingћata l-ћatra ta’ High Court Judge, Queen’s Bench Division fl-1988 u ġie elevat fil-Qorti tal-Appell fl-1996 bћala Lord Justice of Appeal fejn ingћata l-ġurament bћala Privy Counsellor.  Igor Judge kien l-Imћallef President l-aktar Anzjan gћall-Ingilterra u Wales mill-1998 sal-2003, meta mbagћad laћaq Deputy Lord Chief Justice. Ġie maћtur l-ewwel President tal-Queen’s Bench Division fl-2005. F’Jannar tal-2007 inћatar ukoll Head of Criminal Justice.  

Fl-1 ta’ Ottubru 2008 huwa ġie maћtur Lord Chief Justice gћall-Ingilterra u Wales. Wara din il-ћatra ingћata life peerage mill-Maestà Tagћha r-Reġina u gћaldaqstant huwa sar ukoll eliġibbli li jkun membru tal-Kumitat Ġudizzjarju tal-House of Lords. 

L-ORDNI NAZZJONALI TAL-MERITU
KUMPANN

LINO SPITERI  K.O.M.

Serva fil-politika, bi profil varjat li jinkludi dak ta’ ekonomista, ta’ konsulent, ta’ ġurnalista u ta’ awtur.  Beda l-karriera politika tiegћu fl-1957 bћala membru tal-eżekuttiv nazzjonali tal-Malta Labour Party. Kien ukoll Segretarju Ġenerali tal-Labour League of Youth. Fl-1962 huwa ikkontesta l-elezzjonijiet ġenerali b’suċċess.  Fl-1970 assuma l-kariga ta’ senior research officer fil-Bank Ċentrali ta’ Malta u wara ġie maћtur kap tar-riċerka, viċi gvernatur, u chairman.   Wara li ikkontesta l-elezzjonijiet ġenerali tal-1981 b’suċċess, serva bћala Ministru tal-Finanzi bejn l-1981 u l-1983, u bћala Ministru tal-Kummerċ u Ippjanar Ekonomiku mill-1983 sal-1987.  Huwa ġie elett fil-Kamra tar-Rappreżentanti fiż-żewġ elezzjonijiet ġenerali tal-1987 u l-1992 u sar il-kelliem ewlieni tal-Oppożizzjoni gћall-finanzi u l-ekonomija.  Wara l-elezzjoni tal-1996 serva bћala Ministru gћall-Affarijiet Ekonomiċi u l-Finanzi, iżda huwa irriżenja ћames xhur wara.  Fl-2004 Lino Spiteri ingћata nkarigu mill-Gvern biex imexxi grupp ta’ ћidma li kellu jirrevedi l-edukazzjoni inklużiva u speċjali f’Malta.  Ir-rapport ta’ dan il-grupp tnieda f’Lulju 2005.

Spiteri huwa wkoll kittieb prolifiku. Huwa ppubblika gћadd ġmielu ta’ xogћlijiet, li jinkludu novelli, proża u poeżija.  Ġiet ippubblikata ġabra ta’ artikli li huwa kiteb bejn l-1981 u l-1986 bit-titolu Gћalik fl-1987.  Fost il-ћafna pubblikazzjonijiet tiegћu hemm tliet ġabriet ta’ poeżiji, l-istorja soċjo-politika, “Rivoluzzjoni, do Minore”, kitba dwar il-kwistjoni politiko-reliġjuża tas-sittinijiet, Jien u gћaddej fil-Politika, u L-Onorevoli, dawn ta’ l-ahhar it-tnejn ippubblikati fl-2007.  Kien u għadu kontributur regolari fil-gazzetti lokali, fejn gћal diversi snin kien ukoll viċi-editur ta’ It-Torċa, kap tal-pubblikazzjonijiet tal-Union Press u editur ta’ Malta News.  Kien ukoll gћal ћames snin il-korrispondent lokali ta’ The Observer u The Guardian. 

ANTON TABONE K.O.M.

Inћatar l-ewwel Ministru gћal Gћawdex fl-1987 u reġa’ ngћata l-istess ћatra fl-1992, kariga li żamm sa Ottubru tal-1996.  Bejn l-1998 u l-2008 huwa kien Speaker tal-Kamra tad-Deputati. 

Anton Tabone ġie elett f’isem il-Partit Nazzjonalista fl-1966 u kien deputat fil-Kamra tar-Rappreżentanti għal iżjed minn tnejn u erbgħin sena, għall-ewwel bħala backbencher u mbagħad bħala Shadow Minister, Ministru u fl-aħħar Speaker. Kien ukoll membru tal-Kumitat Eżekuttiv tal-Partit Nazzjonalista, u membru tal-Kunsill Ċiviku ta’ Gћawdex, li llum m’għadux jeżisti, fejn ippresjeda gћadd ta’ kumitati fi ћdan dak il-Kunsill.

Matul il-ħatra tiegħu bħala Ministru għal Għawdex huwa ġab ’il quddiem l-aspett reġjonali tal-gżira kemm fil-kuntest nazzjonali u kemm fi ħdan il-Konferenza ta’ Reġjuni Ewropej Periferali u Marittimi (CPMR) li Għawdex sar Membru tagħha.  Bħala Speaker huwa ġab ’il quddiem l-inizjattiva ta’ Malta li titwaqqaf l-Assemblea Parlamentari tal-Mediterran u t-twaqqif tas-Segretarjat tagħha f’Malta. Huwa mexxa b’suċċess it-transizzjoni diffiċli li matulha l-Parlament ta’ Malta għadda minn wieħed ta’ Stat mhux membru ta’ l-Unjoni Ewropea ghal dak ta’ Stat membru meta Malta ssieħbet bħala Membru ta’ l-Unjoni Ewropea fl-2004.
Tabone gћin biex iġib ’il quddiem l-interessi ta’ Gћawdex u tal-Gћawdxin u llum il-ġurnata d-dimensjoni Gћawdex qegħda tkun meqjusa fuq quddiem nett kemm tal-politika nazzjonali kemm tad-dimensjoni territorjali tal-Unjoni Ewropea. 

MEMBRI
KATRINE CAMILLERI M.O.M.

Temmen bis-sћiћ fid-drittijiet tal-bniedem u tgћin lir-rifuġjati u lil min ifittex asil ukoll meta kellha taffaċċja atti ta’ vjolenza fuq l-organizzazzjoni tagћha, fuqha nnifisha u fuq il-membri tal-familja tagћha.

Wara li kisbet il-grad ta’ avukat mill-Università ta’ Malta fl-1994, daћlet taћdem ma’ kumpannija żgћira ta’ avukati u dan ġabha f’kuntatt ma’ persuni  li ma kellhomx kenn.  Hekk kif kiber l-interess tagћha f’dan il-qasam, hija bdiet taћdem mas-Servizz gћar-Rifuġjati tal-Ġiżwiti, l-ewwel bћala voluntiera, mbagћad fuq bażi part-time u aktar tard full-time.  B’mod attiv u lil hinn milli kien jitlob dmirha, kienet tkun ta’ l-ewwel li toffri servizzi legali lir-rifuġjati u lil min kien ifittex li jingћata asil.  Fl-2002, l-gћadd ta’ persuni li kienu qegћdin ifittxu asil li waslu Malta bid-dgћajjes żdied bil-bosta u din l-omm żagћżugћa ta’ żewġt ulied iddedikat l-enerġija tagћha biex iżżid is-servizzi li jingћataw mis-Servizz gћar-Rifuġjati tal-Ġiżwiti u waqqfet proġetti ġodda li joffru servizzi ta’ ћidma soċjali, saћћa u edukazzjoni lin-nies kollha li jaslu fi xtutna, kien x’kien il-kulur, ir-razza, ir-reliġjon u l-etniċità tagћhom.  

Katrine Camilleri tmexxi t-tim legali tas-Servizz gћar-Rifuġjati tal-Ġiżwiti f’Malta.  Filwaqt li hija tagћraf il-ћtieġa li jiżdied l-gћadd ta’ avukati mћarrġa fil-liġi dwar ir-rifuġjati, hija gћenet ukoll biex jiġi mwaqqaf unit ta’ studju gћall-istudenti tal-liġi fl-Università ta’ Malta.   Fl-2007 hija rebћet in-Nansen Refugee Award li jingћata kull sena mill-Kummissarju Gћoli tal-Ġnus Magћquda gћar-Rifuġjati bћala gћarfien ta’ servizz disinteressat li hija tagћti gћall-kawża tar-rifuġjati.

JOE FRIGGIERI  M.O.M.

Professur tal-Filosofija u membru tas-Senat tal-Università ta’ Malta, huwa wkoll poeta, drammaturgu u direttur teatrali. Kien Lecturer mistieden fl-Universitajiet ta’ Venezja, Amsterdam, St Andrews, Augsburg u Genova.  Huwa l-President tal-Philosophy Society, Chairman tal-Board of Theatre Studies u kontributur regolari f’dibattiti ta’ xorta politika, soċjali u kulturali.

Friggieri huwa magћruf sew fost udjenzi tat-teatru gћall-produzzjonijiet mill-aktar oriġinali u stimulanti, liema xogћlijiet jinkludu diversi drammi, fosthom ix-xogћlijiet ta’ Shakespeare li huma l-aktar gћal qalb in-nies. Magћruf ukoll gћat-traduzzjonijiet tiegћu, fost l-oћrajn ta’ Molière, Chekhov, Pirandello u Arthur Miller.  Bћala direttur teatrali huwa idderiġa erba’ opri u kiteb il-librett ta’ l-ewwel opra bil-Malti Il-Wegħda ta’ Charles Camilleri kif ukoll il-lirika ta’ żewġ ċikli ta’ kanzunetti ta’ l-istess kompożitur.  Kien iċ-Chairman tat-Teatru Manoel, membru tal-Awtorità tax-Xandir, editur tal-ġurnal Arti u tal-ġurnal ta’ kull xahar Illum, Chairman tal-Kunsill Malti gћall-Kultura u l-Arti, kif ukoll preżentatur u producer ta’ programmi kulturali fuq ir-radju u t-televiżjoni.

Fost diversi pubblikazzjonijiet tiegћu nsibu tliet volumi ta’ poeżiji, żewġ ġabriet ta’ stejjer qosra, gћadd ta’drammi, kif ukoll In-Nisġa tal-Ħsieb, l-ewwel storja tal-filosofija bil-Malti. L-aћћar ġabra li gћamel ta’ stejjer qosra, Ħrejjef għal Żmienna ġew maqluba gћall-Ingliż u l-Franċiż.  Huwa rebaћ diversi premjijiet letterarji, fosthom in-National Literary Prize gћal tliet darbiet.
MIKIEL FSADNI M.O.M. 

Studjuż u riċerkatur li jiġġestixxi l-ħidma tiegħu bla ћafna daqq tat-trombi. Huwa rċieva l-edukazzjoni tiegћu fl-Iskola tat-Tarzna. Ingћaqad mal-Ordni tad-Dumnikani fl-1933 u wara li studja l-filosofija u t-teoloġija ġie ordnat saċerdot fl-1939. Huwa magћruf l-aktar gћal monografi tiegћu fuq l-Ordni tal-Predikaturi f’Malta, iżda l-fama tiegћu f’oqsma storiċi kibret bis-sћih meta erbgћin sena ilu sab, flimkien mal-Professur Godfrey Wettinger, il-Cantilena ta’ Caxaro - poeżija bil-Malti Medjevali. Huwa ippubblika wkoll bil-Malti, flimkien ma’ l-istess Professur, l-Gћanja ta’ Pietru Caxaru - poeżija bil-Malti Medjevali.
Iћobb ћafna l-fotografija, u aktar minn hekk huwa l-awtur ta’ diversi pubblikazzjonijiet frott ta’ riċerka li jkun gћamel.  Il-monografi fuq l-istorja tal-ewwel Dumnikani f’Malta kif ukoll fuq l-istorja tal-Ordni matul l-aћћar gwerra swewlu madwar gћoxrin sena ta’ riċerka.  Huwa ippubblika l-awtobiografija letterarja tiegћu, Esperjenzi ta’ Kittieb fl-1994, u Dun Ġorġ Preca f’Unjoni Kontemplattiva ma’ Alla fl-1995.

Permezz ta’ tnejn mix-xogћlijiet tiegћu, Id-Dunmikani fir-Rabat u fil-Birgu sa l-1620 ippubblikat fl-1974, u Il-Girna - Wirt Arkitettoniku u Etniku Malti ppubblikat fl-1990, huwa kiseb rispettivament il-premju Rothmans gћal Letteratura fl-1975 u l-midalja tad-deheb fil-Premjijiet Letterarji tal-Gvern ta’ Malta fl-1990.  Wara li ntalab mill-fundatur tas-Soċjetà tad-Duttrina Nisranija (MUSEUM), flimkien ma’ l-istess San Ġorġ Preca, huwa kiteb ir-Regola gћal l-istess Soċjetà, 

Huwa gћadda ћajtu kollha bћala arkivista fil-kunvent tal-patrijiet Dumnikani fir-Rabat fejn ikkataloga wkoll il-manuskritti kollha.

MARIO TABONE M.O.M.

Tabib tal-gћajnejn li speċjalizza fl-użu tal-laser.  Wara li kiseb il-grad ta’ tabib (MD) mill-Università ta’ Malta fl-1965 huwa rċieva taћriġ speċjalizzat fl-oftalmoloġija fir-Renju Unit, u kiseb id-Diploma fl-Oftalmoloġija tar-Royal College of Physicians and Surgeons. Hu membru tar-Royal College of Ophthalmologists.  Serva bћala President tal-Assoċjazzjoni Maltija tat-Tobba u Chairman tal-Malta University Services.  Kien membru fundatur u viċi-chairman tal-Kunsill Malti gћax-Xjenza u t-Teknoloġija u President Fundatur tal-Assoċjazzjoni Maltija tal-Oftalmoloġisti.


Fl-2003 Mario Tabone nћatar President ta’ Patrimonju Malta, l-aġenzija nazzjonali gћall-mużewijiet u l-wirt kulturali.  Matul iż-żmien li kellu din il-kariga, Patrimonju Malta tbiddlet f’organizzazzjoni mimlija ћajja, u gћin tassew biex il-wirt kulturali u storiku ta’ Malta jiġi ppopularizzat. Kiteb diversi studji fuq ir-relevanza tax-xjenza gћall-iżvilupp soċjali.
WINSTON V ZAHRA M.O.M.

Imprenditur li bil-ћidma u l-viżjoni tiegћu witta’ it-triq lejn tkabbir sostenibbli tal-industrija tal-ospitalità f’Malta.  Il-kumpannija tiegћu li timpjega aktar minn elf ruћ tagћti kontribut siewi lis-settur turistiku tal-Gżejjer Maltin.  Beda l-karriera tiegħu bħala gћalliem iżda mbagħad involva ruħu b’suċċess gћal erbgћin sena f’diversi oqsma tal-industrija tat-turiżmu.  Huwa kien ukoll involut attivament bћala membru ta’ bordijiet ta’ organizzazzjonijiet bћalma huma l-Assoċjazzjoni Maltija tal-Lukandi u Ristoranti u l-Awtorità tat-Turiżmu ta’ Malta. 

Huwa wkoll direttur ta’ diversi kumpanniji oћra u membru tal-bord tal-Caritas.  Dak kollu li huwa kiseb huwa unur gћall-kapaċitajiet tiegћu bћala imprenditur u ta’ eżempju gћaż-żagћżagћ tagћna biex huma wkoll dak li jagћmlu jagћmluћ b’impenn.  

GEORGE ALBERT ZARB M.O.M.

Professur tad-dentistrija li ta kontribut kbir fil-prostodontika orali u rijabilitattiva bir-riċerka u l-istudji li gћamel.  Huwa kiseb il-grad ta’ BChD mill-Università Rjali ta’ Malta fl-1960 u kompla l-istudji tiegћu fl-Istati Uniti tal-Amerika u fil-Kanada.  Kien professur tad-dentistrija fl-Università ta’ Toronto u f’din il-kariga kien iżur diversi universitajiet. Fuq livell internazzjonali huwa meqjus bћala wieћed mill-aktar studjużi kliniċi rispettati fil-qasam tal-prostodontika. Huwa rċieva gћadd ta’ unuri, fosthom ћames dottorati onorarji mill-Università ta’ Gothenburg fl-Isvezja, mill-Università ta’ Dalhousie fil-Kanada, mill-Università ta’ Malta, mill-Università ta’ Turin, u mill-Università ta’ Montreal fil-Kanada.

Irċieva sћubija onorarja mir-Royal College of Dental Surgeons tal-Ingilterra u mir-Royal College of Surgeons fl-Irlanda kif ukoll il-Goldhaber Science Award mill-Università ta’ Harvard.  Zarb hu l-uniku persuna li rċieva kull wieћed mit-tliet premjijiet tal-Greater New York Academy of Prosthodontics, dak gћat-Tagћlim, gћar-Riċerka u gћas-Servizz Professjonali.  Fl-2008 huwa rċieva l-Midalja tad-Deheb mill-American Prosthodontic Society.

MIDALJA GĦALL-QADI TAR-REPUBBLIKA
TANYA BAYONA M.Q.R.
Koreografa li bdiet it-taћriġ tagћha fil-balè klassiku ta’ età żgћira u li kompliet dan it-taћriġ f’Londra, Ruma u Pariġi.  Hija bdiet il-karriera professjonali tagћha ġewwa Londra u żifnet ma’ diversi kumpanniji taż-żfin.  Hija ћadmet ukoll partijiet gћal films u film musicals.  

Fl-1965 hija waqqfet l-iskola tagћha tal-balè f’Malta u fl-1998 waqqfet il-kumpannija taż-żfin tagћha.  Taћdem b’mod estensiv bћala koreografa gћal festivals lokali u internazzjonali, it-teatru u t-televiżjoni, u torganizza u tikkoordina avvenimenti artistiċi internazzjonali f’Malta.  Permezz tal-ћidma dejjiema tagћha favur l-arti Bayona kisbet il-Premju Città di Valletta fl-1991.  Hija kisbet ukoll unuri internazzjonali gћall-kontribut professjonali li gћamlet liż-żfin.
Bayona kienet president tad-Dance Council, Malta, affiljat mal- UNESCO, u delegata tal-assoċjazzjoni tal-gћalliema professjonali tal-balè klassiku f’Pariġi.  Hija ngћatat ukoll ċertifikat gћal servizz mogћti b’dedikazzjoni miċ-Cecchetti Society ta’ Londra u l-President’s Award 2000 mill-iSpanish Dance Society ta’ Londra.

DORIS CUSENS  M.Q.R.

Kienet l-ewwel persuna li introduċiet il-kultura tal-fitness f’Malta u dan fl-1971.  Matul is-snin hija saret l-ikona tal-Fitness partikolarment fl-ambjenti feminili u fi ftit snin il-klassijiet tal-keep fit xterdu mal-biċċa l-kbira ta’ bliet u rћula f’Malta u Gћawdex.  
Madankollu, fil-bidu tat-tmenijiet hija bdiet tiddedika aktar ћin u enerġija gћal xogћol filantropiku billi organizzat diversi kampanji gћall-ġbir ta’ fondi biex tgћin diversi istituzzjonijiet karitattivi.  Sal-ġurnata ta’ llum tinsab involuta sew fl-gћajnuna li tagћti lil nisa li jiġu abbużati biex dawn ikunu jistgћu jibdew jgћixu ћajjithom mill-ġdid, billi tgћinhom jgћammru f’dar ġdida u tipprovdilhom gћamara u bżonnijiet oћra tad-dar li jingћataw bћala donazzjonijiet minn gћadd ta’ donaturi.

Gћalkemm Cusens kienet strumentali biex tingћata gћajnuna lil gћadd kbir ta’ nisa sabiex dawn ikunu jistgћu jibdew ћajja ġdida, l-isem tagћha gћadu l-aktar assoċjat mal-kultura tal-fitness, xhieda li Cusens tagћmel ix-xogћol volontarju tagћha b’mod diskret u bl-akbar rispett gћall-anonimità tal-klijenti tagћha.

Kienet President tal-iskola Guardian Angel, membru gћal gћomorha tal-Kunsill tan-Nisa u President u Eżaminatriċi gћal gћomorha tal-Moviment Keepfit ta’ Malta.  Kienet ukoll President ta’ Soroptimist International (Malta), li hi organizzazzjoni internazzjonali involuta f’xogћol filantropiku, u qegћda bћalissa sservi bћala Membru tal-Bord ta’ Y’s Friends – klabb li jagћti servizz fi ћdan il-YMCA.
MYRIAM ENGLAND M.Q.R.

Prattikament mingћajr l-gћajnuna ta’ ћadd nidiet verżjoni Nisranija fl-arti tal-arranġament tal-fjuri – Ikebana - li fiha nnifisha hi biċċa xogћol ta’ interess internazzjonali.  

Kif jaf kulћadd, fil-Ġappun l-arranġament tal-fjuri huwa mezz eċċellenti kif tesprimi l-filosofija Zen-Buddista, u gћaldaqstant l-Ikebana titqies bћala forma ta’ arti mill-aqwa.  Myriam England, wara snin ta’ studju fil-Ġappun taћt il-gwida ta’ mgћallmin kbar ta’ din l-arti spiritwali u wara li studjat il-Liturġija Nisranija u l-Estetika, żviluppat stil partikolari gћad-dimensjoni florali taċ-ċelebrazzjonijiet liturġiċi. L-arranġment tal-fjuri minn dejjem kien komponent importanti ћafna tal-liturġija gћalkemm kien biss wara l-qawmien liturġiku reċenti li segwa l-Konċilju Vatikan II li din id-dimensjoni bdiet tiġi enfasizzata mit-teoloġi.  Il-metodu li użat England kien wieћed tassew oriġinali u ’l mod kif biddlet strument ta’ filosofija Buddista f’wieћed ta’ viżjoni antropoloġika Nisranija u t’ gћarfien kważi-mistiku, dejjem qanqal attenzjoni kbira.

Myriam England sieћbet ukoll it-tiftix tagћha fl-arti b’dedikazzjoni totali gћal dawk l-gћaqdiet ta’ talb li jwettqu xogћol filantropiku, kemm f’Malta kif ukoll fit-tielet dinja.

VINCENT FARRUGIA M.Q.R.

Bћala Direttur Ġenerali tal-General Retailers and Traders Union gћal dawn l-aћћar erbatax-il sena, huwa rnexxielu jbiddel l-organizzazzjoni f’waћda aktar attiva.  Permezz tal-esperjenza vasta tiegћu f’diversi setturi ekonomiċi f’Malta kif ukoll barra minn Malta, huwa mexxa l-organizzazzjoni b’mod professjonali gћal l-aћћar u ћadem fl-aћjar interess tal-intrapriżi żgћar u medji u ta’ min jaћdem gћal rasu. Dan ir-rwol huwa ta’ importanza kbira gћal pajjiz meta wieћed iqis li dawn l- intrapriżi jiffurmaw settur vitali fl-ekonomija ta’ Malta.  Huwa jirrappreżenta wkoll lill-GRTU fil-Kunsill Malti gћall-Iżvilupp Ekonomiku u Soċjali, fil-Bord Nazzjonali gћar-Relazzjonijiet dwar l-Impjiegi, fil-Bord tad-Diretturi tal-Intrapriża ta’ Malta, fil-Kunsill Malti dwar il-Kwalifiki u fil-Kunsill Konsultattiv dwar l-Industrija tal-Bini, fost l-oћrajn.  

Qabel ma kellu din il-kariga kellu karriera twila fis-settur pubbliku bћala gћalliem.  Mbagћad huwa serva fil-kariga ta’ General Manager mal-Korporazzjoni Maltija gћall-Iżvilupp, u kien Chairman u Chief Executive Officer ta’ dik li kienet l-Organizzazzjoni Nazzjonali tat-Turiżmu.  Kien ukoll Direttur Ġenerali ta’ IDEA, u Chairman tal-Kummissjoni dwar l-Edukazzjoni Ogћla.  Kien ukoll membru tal-Mid-Med Bank, Bank of Valletta, Maltacom, Go Mobile u Datatrak u Chairman tal- Mediterranean Film Studios.

IRA LOSCO M.Q.R.

Waћda mill-aqwa kantanti tal-ġenerazzjoni ta’ kantanti attwali f’Malta li gћamlet isem gћaliha u gћal pajjiżha.  Ira Losco bdiet il-karriera tagћha ta’ età żgћira meta ngћaqdet ma’ college band fl-2002. Ta’ gћoxrin sena ћarġet l-ewwel track u album tagћha.   Matul l-istess sena hija rrapreżentat lil Malta fil-Eurovision Song Contest u ġiet it-tieni bil-kanzunetta 7th Wonder.  Fl-2003 hija ntgћażlet biex tkanta l-kanzunetta uffiċjali fl-Gћaxar Edizzjoni tal-Logћob tal-Pajjiżi ż-Żgћar tal-Ewropa li sar f’Malta fl-2003.  

Minn dak iż-żmien ’il quddiem Ira Losco qatt ma ћarset lura.  Hija nidiet it-tieni vidjo mużikali tagћha u ћarġet diversi albums u singles.  Is-single tagћha ‘Accident Prone’ ћareġ ukoll fil-Ġermanja f’Novembru 2005.  Hija rebћet gћadd ta’ premjijiet fil-Malta Music Awards u fil-Bay Music Awards. Hija kantat f’diversi programmi televiżivi, dehret fil-faċċata ta’ quddiem ta’ gћadd ta’ rivisti u siefret u kantat flimkien ma’ diversi artisti internazzjonali kemm f’kunċerti f’Malta kif ukoll barra. 

Ira Losco tat ukoll is-sehem tagћha f’xogћol volontarju u komunitarju billi ћadet parti f’gћadd ta’ attivitajiet favur organizzazzjonijiet filantropiċi u edukattivi.  

BRIAN SCHEMBRI M.Q.R.

Ċertament wieћed mill-mużiċisti l-aktar brillanti li pproduċa pajjizna, Brian Schembri beda l-istudji mużikali tiegћu taћt il-gwida ta’ missieru Carmelo Schembri, u sa minn kmieni stabbilixxa ruћu bћala pjanista b’talent mill-aqwa.  Wara l-istudji tiegћu sar l-iżgћar persuna li qatt kiseb il-Liċenzjat tar-Royal Schools of Music ta’ Londra, biex imbagћad kompla dawn l-istudji fil-Konservatorji Statali ‘Tchaikowsky’ ta’ Kjev u Moska. 

Brian Schembri mexxa gћadd notevoli ta’ orkestri ta’ fama u serva bћala ‘maestro’ prinċipali tal-Orchestre Philharmonique de France u aktar reċentement tal-Orquestra Metropolitana de Lisboa.  Minbarra li jagћti diversi kunċerti tal-pjanu u jikkomponi mużika gћal produzzjonijiet teatrali u operistiċi, huwa wkoll Direttur tal-Mużika u l-Konsulent tat-Teatru Nazzjonali ta’ Malta, ‘it-Teatru Manoel’.  Huwa kiseb fama nternazzjonali u huwa ta’ sikwit meqjus mill-kritiċi tal-mużika bћala artist ta’ kalibru gћoli, liriku, appassjonat u sensittiv waqt li l-esekuzzjonijiet tiegћu huma meqjusa bћala ta’ ċertu profondità mużikali.

SKWADRA MARITTIMA 

FORZI ARMATI TA’ MALTA
 

L-Iskwadra Marittima hija waħda mill-unitajiet ewlenin tal-Forzi Armati ta’ Malta.  Hija twettaq għadd ġmielu ta’ ħidmiet, minn patrols ta’ sigurtá marittima bl-iskop li titħares l-integritá territorjali taż-żoni marittimi ta’ interess nazzjonali għal missjonijiet biex tiġi infurzata l-liġi f’żoni qrib ix-xtut ta’ Malta.

 

Fost l-aktar ħidmiet diffiċli li l-iSkwadra twettaq hemm dik tat-tfittxija u salvataġġ fuq il-baħar, ħidma li f’dawn l-aħħar snin ħadet dimensjoni ferm akbar minħabba il-fenomenu tal-imigrazzjoni irregolari li qiegħed jolqot lil Malta u lil Stati Membri oħra ta’ l-Unjoni Ewropea li għandhom xtuthom jagħtu għal fuq il-Mediterran.

 

Għalkemm ta’ sikwit l-operazzjonijiet ta’ tfittxija u salvataġġ fuq il-baħar ikunu tassew perikolużi, partikolarment matul il-lejl u f’maltemp ikraħ, il-Membri tal-Iskwadra Marittima taw xiehda għal bosta drabi tad-dedikazzjoni u l-impenn tagħhom u mhux l-ewwel darba li marru lil hemm mid-doveri tagħhom.  Kien bl-isforz kollettiv tal-membri tagħha, u bl-għajnuna ta’ Unitajiet oħra tal-Forzi Armati, li  l-Iskwadra Marittima salvat ħajjet bosta nies li sabu rwieħhom f’diffikultà fil-baħar.

 

L-Iskwadra Marittima tagħmel ħilitha sabiex tiżgura li l-membri tagħha jkunu mħarrġin tajjeb għall-ħidmiet li jkunu meħtieġa jagħmlu.  Minn żmien għal żmien isir taħriġ ma’ Unitajiet oħra tal-Forzi Armati kif ukoll taħriġ speċjalizzat ma’ forzi navali barranin.  Dan iservi biex jiġi żgurat li l-membri tagħha jkunu mħejjija b’mod xieraq għall-isfidi li jkollhom iħabbtu wiċċhom magħhom fil-qadi ta’ dmirijiethom.
 PATRICIA TROUBRIDGE M.Q.R.  
Filantropika, li permezz tax-xogħol tagħha mal-Malta Charities (UK) Association, li tagħha hija wkoll ko-fundatriċi, involviet ruħha b’mod dirett ma’ xi wħud mill-karitajiet li jibbenifikaw mill-kontribuzzjonijiet tal-Assoċjazzjoni.  Tul l-għoxrin sena li ilha mwaqqfa, l-Assoċjazzjoni kibret u llum hi organizzazzjoni tal-karità li tgawdi ċertu rispett.  Din l-Assoċjazzjoni  twaqqfet b’għanjiet speċifiċi biex tingħata għajnuna lil min jinsab fil-faqar, għajnuna lill-anzjani u l-morda, biex tingħata edukazzjoni xierqa lil persuni taħt il-ħamsa u għoxrin sena u biex tingħata għajnuna waqt il-mard.
Patricia Troubridge ta’ sikwit iżżur iċ-ċentri ta’ rijabilitazzjoni għal min jieħu d-droga, fejn turi dispożizzjoni kbira lejn it-residenti billi titkellem ma’ kull min ikun irid jaqsam l-esperjenza tiegħu magħha.  Iżżur ukoll iċ-ċentri għall-immigranti u teħdilhom ħwejjeġ li tkun ġabret mingħand il-ħbieb taghħa.  Il-ħidma tagħha ta’ karità tmur ’l hinn minn xtutna u ta’ sikwit turi l-ospitalità tipika Maltija lil min ikun fil-bżonn anke barra l-pajjiż.

